
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

«Там таl регионэван нэпек щиран 
туhа-щира lэщатам lапатхощъяh харан 
вуlы хорты питlа. Мет оlhа «Паюта» 
комплексан нёхи lэщатты питщаса», – 
округ куща пресс-служба хоща айкеl 
верса.
 
Там ванан Ямалан, вуlы lуhатты 

ураhан, «Овс мув тащаh ху» яlап 
мутра lэщатса. Щит пушаса тахартам 
антенна, lув вуlы паlат хоща ёнтам 
биркайт lуhатты питаl, щиты lув хоl 
торlы ханшlтаlайт. Ванты хун хоят 
lуhаттаlан, мосаh матты вой сэма ант 
хойl, щиты манаl. 
Па ишн щи lуhатты отат анта туп хорсащ-

ты харатан тахарты питlайт, вуlыя портунат 
понты лотатан па верlайт. Там пуш округеван 
хуlам яlап хорсащты таха пуншса. 3514 тонна 

Хонщап эlты 
щаващаты

Суса йис, там порайн хоятат 
артан хощlат. Щишан хоятата щи 
муш эlты портун понты мосаl. 

Там lапатан Ямал мув леккар 
хотата яlпа портунат тусайт. «Со-
вигрипп» 67 щёрс ун хоятат па 
няврэмат ураhан, «Флю-М» – 12 
щёрс ун хоят ураhан. 
Щёхар, ай тахайт потты, Ас 

потты тыlщат сыс грипп эlты 
портун понты рахаl. Щи ураhан 
вошаh леккар хота яhхаты. Еlпи 
ханшlтыты ант мосаl. Щи вер 
эlты округ здравоохранение де-
партамент сайтан мосты айкеl 
мощатты рахаl.

Там тыlащ эlты «Животновод» 
яlап профессиональной стандарт 
хоща «Вуlы хотан рупитты нэ» 
профессия этас. Тащ хотаh нэhат 
рупатаеl нэпек хуват туhа-щира 
lэщатса.

Совет Федерация хоща lоhам 
Евразия нэhат форум Совет куща 
нэ Галина Карелова ястас: «Ин 
тащ хотаh нэhат рупатаеl яlап 
щиран ханшlтаса. Ищиты lув 
няврэм тайтэlан, мушамтэlан 
рупата эlты охан сохаптаlайт. 
Щи тумпийн Овс муван рупитты 
хоятата сохаптаты охатан ёхатты 
питlайт».
Еlпи хон мув кущайт ещаl 

шоши кущайlув ар пуш щи вер 
эlты потар тутlысат. Регионэв 
lыпийн нэпекат lэщатты утщи-
сайт, туп закон щиран вер еllы 
ант хатас.  
Ямал парламент куща вуlы 

хотаh нэhат рупата эlты тамиты 
потартас: «Овс мув хоятlува щит 
шеhк ун нётап. Мет оlаh пуш 
щи вер валэмиса, вуlы шавиты 
хоятат закон lэщатам порайн. Ин 
тащ нэhат рупата нэпекат хуват 
туhа-щира питас, щит ям». 
Ямал муван 49 щёрс эlты 

Вуlы хотаh нэhат нэпекан 
lэщатсайт 

аршак Овс мув шоши мир хоят 
уl – хантэт, урат, селькупат. Lув 
эlтэl 18 щёрс хоят хуl веlман, 
вуlыйн касlыман уllат. Шоши 
хоятат ураhан 40 эlты аршак 
нётап вер lэщатман уllа. Щиты 
там таl сыс касlыты вет щёрс 
хоттэl хоят 2,5 щёрс улан маса, 

Валентина Рохтымова ханшсаllы

Вуlы хорты питщаса

236 нови тут мутрайн, кат 
щёрс портун хошапан, 
600 юх эватты кар-
тыйн, 250 хуl веlты 
пормасан, 39 щёрс ме-
тра нуйн па парщинан 
па па пормасатан.

вуlы нёхи хорты вер уl. Щит туняlт эlты 233 
тонная аршак.
Хащам ятан Кев леп районан ищи вуlы хорты 

питщам. Оlаh хатаlан щита 161 вуlы хорам.

Хув номас 
па ханты 
щащ алям 
хоятэв

Хасям сютсяты хатlатан 
Мужи вошан «Живые тради-
ции» хуlмет фестиваль манас. 
Уйтантопсая район, округев па 
мув суhат эlты хоятат касты 
па тынасты ёхтыlысат. 

Оlаh хатаlан мойh хоятат 
хорам соха lуматlыман, юш ху-
ват шушамтысат, хорам сохlаl 
этаlтысат. Lорвош район куся 
па мойlаты вохам мохет, ёхтам 
хоятат ещаl, мойlапса ясаh 
версат, емаh хатl пуншсат.
Си емаh хатl кеша таlаh 

курт lэсятман ус. Ханты, русь, 
хатань хотата lоhемиты рахас: 
потрэмиты, моlты пормас вер-
ты, кашh мир ёх уlапса вантты 
па эпlаh lэтот умасьlыты. 
Курт хося каман па вератты 

тахайт рупитсат: няврэмиет 
ураhан ёнтты хар верман ус, 
ёlан тайты ош войт пушасан 
lэсятсайт, няврэмиет lувиlаl 
вантты па lапатты верытсат. Ун 
хоятат акань ёнтсат, моlты пор-
мас нёхарсат, ханты ёнтопсая-
тан ёнтсат. Хоятат ханты куран 
верам хуlаh нянян lапатсайт па 
эпlаh шайн йинсьlтасайт. 
Кимет хатl сыс ар хорпи 

вантопсайт, касапсайт верман 
усат, каш верты па тына-
сты харат lарпитсайт. Касты 

Ямал мув кусяйт СВО хося манты хоятат 
оlаh сохаптаты ох кат миллион катсот сёрс 
соlкува унты эlатты утсиlат. Сит эlты округ 
соцзащита департамент хося ясаh верман ус.

«Хоятат, хой Ас нопатты тыlась ветхосьяhмет 
хатl унты РФ Миноборона частятан служитты 
ураhан, округ военкомататан, ЯНАО пирыты 
пунктан па округ Росгвардияйн пирыlайт, си 

арат охан сохаптаlайт», – симась ясаh департа-
ментан верса. 
Туп сутытам хоятат, хой па си пора унты 

контракт нэпек ханшlат, няlсот сёрс соlкувайн 
сохаптаlайт. 
Си еlпи округеван ун кер тыlась ветхосьяhмет 

хатl эlты контракт ханшlтыйм хоятат йи мил-
лион яртъяhсот сёрс соlкува ёша вуйlысат. 

Яlап нётапсайт   
Там мосванан Пулhават вош Думайн рупитты ёх уйтантысат. 

СВО хося уlты ёх хоттэl хоятlаl яlап нётапсайн lэсятсэl. 

Ляля яhхам ёх, няврэмlаl таl моlтаса йитэl юпийн, 
мохты садика вуты питlайт па хот пуhаlан уlты садика 
ханшlтаlайт. 
Си тумпийн, хоттэl хоятат льгота хуват вантопсайт, уйтантоп-

сайт манты, каш верты па касты тахаята яhхты верытlат. 
Ляль харан уlам хоятат, хой сита мушмаlтсайт па еllы 

ляль хара ант манlат, туп антом хоl нётапсаятан маlайт.  
СВО хося уlты ёх мет ван хоятlаl, хон мувев па округев 

хуват уlты хот ураhан сохаптаты па хот шитты нётапсая-
тан маlайт. Садика, ашкуlая яhхты па энамты няврэмlаl 
нётlайт. 

Округеван lуh сыс хут сёрс 
няlсот няврэм рупатая вуйlыса. 
Няврэмат ураhан сит антом туп 
lув ураhеlан шитты охат, па хоя-
тат пиlан яха рупитты, рупатаеl 
яма верты па еllы пеlа мосаh 
рупата уятты. 

Ашкуlайн утаlтыты няврэмат 
па энамты ёх ар тахаятан рупит-
сат. Там пуш хоlна усат няврэмат, 
хой корреспондента, хор верты, 
экскурсовода, ёlан тайты войт 
вантты хоята рупитсат.

Ияха яlап таl эlты няlхосьяh 
таl эlты нийlхус таl унты хут 
сёрс ветсот рупитты договор 
ханшlтаман ус. Ар пелак няврэ-
мат lуh сыс рупитсат. 
Си программа ЯНАО занятость 

населения департаментан, утаlтыты 
тахаятатан па округ хуват рупатая 
вуты организацияятан туlа.  
Нийlхус таlа ант ювам няв-

рэмат «Содействие занятости на-
селения» округ программа хуват 
рупатая вуlайт. Папуш рупатаеl 
еllы туlэl. 

Тынасты хар lарпитыса, ям номасан 
лакки маныlыса

ёхтыlыйм хоя-
тат lэсятам ка-
сапсаятан юрlаl 
этаlтысат. Там 
пуш «Ям вер ве-
рам воlаh хоятат 
муh кутэван» ка-
сапса верса. Кур-
тан уlты воlаh 
хоят эlты потар 
туса. Хоlна кур-
тат кутан касапса 
манас. Касты хоя-
тата lув куртэl 
эlты потар туты па 
этаlтыты мосас, lув ёшlаlан 
верам пормасат альты, куртат 
кутан касты па тащаh пасанат 
опсыlыты. Муй туп пасанан ан-
том ус: кавартам нёхи, хуlаh, 
рыхаh нянят, арсыр хуlаh 

lэтот, толах, вонсямот па па 
lэтот.  
Тынасты харатан уlам хоя-

тат патан тувам пормасlаl 
этаlтысат: энмаlты сюрнет, 
хуlат, вонсямотат, толхат, хо-
шапа понам па мисъйиhк эlты 

Альбина Тырлина ханшам потрат

lэсятам lэтотат, сот сир щань-
кайт, ёшан верам отат тынысат. 
Муй иса lутты рахас.  
Мет каркам, апраhа, касты 

арыты па якты хоятат, па 
хой мет яма куртаl этаlтас, 
ишакты нэпекан па мойlапсайн 
масайт. Там пуш оlаh тахая 
Овкурт ёх этас, ветсот сёрсаh 
сертификат шитсат. Касты хоя-
тат кутан Горка вош ёх мет 
юраhат усат. 
Сикем хорам, сыйh, тащаh 

емаh хатl верса. Вещкат, самаh 
хоятат ёхтыlысат. Яма сютсясат 
па ям номасан ёхи мантсат. 

СВО хося манты хоятата сохаптаты охат эlатlайт

Lуh сыс рупитам няврэмат  

ОБЪЯВЛЕНИЕ

Щёхар тыlащ ветмет хатаlан Мужи 
вош 185-мет таlаl постас. Там курт йис 
уlапсайl 1840-мет таlан питщас. Щи по-
раятан мет оlаh Турам хот омасса, хоятатан 
Попвоша аяlса.

Курт тыйм щир куш ай, туп щёрас моlтас 
таlа йис, хоты тата хоятат усат. Щи по-
раятан Айпухар, Вотхатlсойм там муван 
lоймеl. Нэпекан ханшам верат хонна 18 
век порайн постаман уllат. Саран мир там 
мува ёхтам унты, хонна хантэт усат. Юхат 
курт саран нэман понтса, па Мужия йис.
Там курт унты шеhк шук ёхтаптаты. Таl 

порайн туп тохlаh хопан па таl юш хуват 
машинайн. Lуhан йиhк хуват ховиты тутаh 
хопатан. Там пуш щи хопат хонна кашh 
пуш шукаlысат, щишан КСкайн па пароман 
мохет ёхтаптысат.
Хащам таlатан ин хонна кашh куртан 

тэlые па щир мир, туп ханты па саран 

185-мет таlаl постас

хоятlув lув йис уlапсаеl шавиман уllат. 
Таl товийн мохет Вуlы ёх емаh хатlа 
актыlыlайт, щи юпийн кашh курт Ворhа 
хатl постыйl, Хуl веlпасlаты ёх емаh хатl 
ищи ант ёрэмиlа, Lуh кутоп хатl саран па 
ханты мир постаlат.
Кашh таl вантман, хоятат яlап хотата 

касlаптаlайт, хота сыстам йиhк, хошам 
маты па хулэh йиhк манты турат таlман 
уllат. Хот lыпиlаl сыстамат па lащкамат. 
Щишан, мосты пормас па сох шук вуйман 
мохты уlты рахаl. Кур аllыты па йиhк 
аlты ант мосаl.
Муh ищи Мужи вошаh хоятlува мойlапса 

ясаh китlув. Тумтака па ойhа уlаты. Уlты 
вошан кашh таl и вантман хорасаhашака ат 
йиl. Нын няврэмlан па хиlыlан ун вошата 
утаlтыты яhхтэl юпийн ёхlы ат ёхатlат, 
сэма питам мувеlан еllы ат уlмитlат.

Аллина Тоярова ханшам потар

Айкеl сорашак 
мощатты ураhан

Там QR-код хуват lоhаты па 
вантаты, муйсыр нётопсайт СВО 
хоща уlты мохета маlайт. Щи 
тумпийн нэhlаlа, няврэмlаlа, 
аhкиlаlа па ащиlаlа ищи 

нётопса вуты рахаl.

Хащам lапатан Lорвош район «Ямал-
потомкам!» 35 таlаl постас. 1991-1993-
мет таlатан оlаh кущая Евгений Ильич 
Ямру понман ус. 2002-мет таlан кущая 
Дмитрий Ильич Тарагупта рупатайl еllы 
тусlы. 2016-мет таlан «Ямал-потомкам!» 
молодёжной организация тыйс. 
Ар таl сыс шоши мир хоятата нётам 

хоятат хоl ияха актащисат. Ёхтам хоятат 
мойlапсаятан катlаптасайт, ар ям ясаhан 
ястасайт. Ищиты, еllы хатlатан, там ор-
ганизация шоши мирlува ат нётаl.
Куртаh хоятlув па, нёмшая ищи ант ат 

уllат. Моlты вер сахат кашh пуш щита 
рупитты хоятат эlты ат инщасыlат. Ияха 
понасман ханты мир уlапсаев шавиlэв па 
еllы туlэв.

Аллина Тоярова ханшам потар

Lорвош район 
«Ямал-потомкам!» 
35 таlаl постас

Катравошан 
уйтантысат

Хащам lапатан ЯНАО АПК куща Андрей 
Рубашин ООО «Святогор» хуl веlпасlаты 
мохет пиlан Катравошан уйтантыйс.
Потар манас, хоты lуh хуl веlпасlаты 

верэl аратаlан манас, сус-таl веlпаса хоты 
lэщатыман уllат. Хуl веlпасlаты ёх ясаh 
эlты, яlап ноптаlты хопат па мотурат 
мосlат. Ванты щит эlты lойl, камн тонна 
мощатты верытlа, па щи тумпийн хоятат 
ант мушамlат.
Еllы хатlатан хуl веlпасlаты ёхlув 

lаhхаlайт контролирующий па надзорной 
органат хоща рупитты хоятат пиlан уйтан-
тыты. Щитат ат ястаlат, закон щиран муй 
рахаl па муй ант рахаl верты.

Аллина Тоярова ханшам потар

Воllы нийl таlа йис, хоты 
Россия Президент Владимир 
Путин Указ ханшlтас, Леонтий 
Антонович «За заслуги перед 
Отчеством II степени» орденан 
юкантты. Lув ун рупата верас 
ханты мир уlапсая йис потрат, 
монщат, арат яlпа lоhаlты 
па уlты хоятlуван еllы туты 
ураhан.
Леонтий Тарагупта унт lор 

тыlащ 25-мет хатаlан 1945-мет 
таlан сэма питас. Ашкуlая 
мантаl унты иса аhкаhкеl па 
ащикеl хоща ус. Хоты ус, lув 
кашh пуш потартыйс: 
«Аhкаhкеман па ащикеман 

шеhк самаhа тайсайм. Куш 
ляль юпийн шеhк lавартан 
усув, ищипа рупитсув, вурат-
сув.
 Ляль порайн, мир мет юраh. 

Мир, лялястыя тусайт. Ёlан 
хащсат имет, няврэмат. Муй 
арат ун верат, муй арат шук 
туты щират – иса lув lаhкрэlа 
питас. Мет атом ус, хун туlта 
нэпек ёхатаl, ахойтэв антома 
ювмаl. Муя шеhк lаварт, lув 
ванты тый ант ёхатаl, таl 
нэпекаl ёхатаl. Щаlта, ляля 
китlат lуматты хошам сохат, 
нёхи, хуl… Хаlтыя рупитlат. 
Щи порайн щалитты пора ан-
том. Хой, муйкем ат метас, тата 
вер иса антом. Хатlаl-атаlан 
рупитlат. Норма ус щимащ. 
Щиhанща щи юпийн, утаlсат 
рупиттыя. Тамиты няхман по-
тарты питсат: «Гитляр ики 
мосаl утаlтытыя, армаlтыя. 
Па щиhанща муh пеlаев па ант 
ат нэрыйс». Щиhанща ин еllы 
уlты пораеван щит мосаl шеhк 
такан нумтыя, хоты шукащсув. 
Щаlта еllы, щиhанща, шеhк 
яма хошты питтыя уlтыя. 
Муhиlув кутэван шавиман 
тайlаllув».
Щи пораятан кашh курт 

эlты шоши няврэмат Пулhавта 
утаlтыты ёхтыlысат. Леонтий 
ищи тата педагогической учи-
лищайн утаlтыйс. Щи юпийн 
Тюменской государственной 
музыкальной училищайн, Челя-
бинской государственной инсти-
тут культуры па Будапештской 

Хув номас па ханты 
щащ алям хоятэв

университетан докторантура 
етшаптасlы. 
1997-мет таlан Россия Союз 

писателей хоща lоhаlса. Lув 
Эстония, Финляндия па Вен-
грия муватан учёной хоята 
lуhтасаl. Lув онтасаlан щита 
уlты мират па яlпа ханты 
мир эlты хуlсат. Леонтий 
Антонович ясаh щиран, щита 
уlты хоятата мосаl ханты ми-
рэв эlты потарты па мировой 
культура контекста lоhаlты. 
«Ин хоятат ищимет хулэh 
рупата верты хоятата йисат. 
Хоl ихорпи сохан яhхlат. 
Катра порайн, хуl веlпасlаты 
ху – щит веlщи мощатам хуl 
эпаl тайс. Вой веlпасlаты ху 
– щит, пошканаl пиlан яhхас. 
Lув верэl туса уйтты пора ус. 
Кашh хоят мастера ус: тус 
ёшаh, каlы сэмпи, ям турсыйh. 
Монщаh пора ус. Ин матты 
ки хоl сэмlы-паllыя йисат. 

Ханты щащев уштасэв, иса па 
мир ясаhан потарты па нума-
сты питсув. Муh уlапсаев муh 
щиты версэв. Матты ки хотхар 
муhхты щашкан, па хоятатан 
эlты пурамlаюв. Нэмоlты па 
хоят щи веран вунават ант 
тайl, щит муh ёшlуван, ох 
веlмеван щиты нэрысув. Ин 
мосаl там атма питам вер ёхlы 
кератты. Куш хоllа, ант хоllа 

– рупитты мосаl. Ханты мир 
уlапса, йис верат – иса нох 
аlамты».
Там йисан арсыр верат, маты 

отат ханты мирэван усат, иса 
ёрэмасайт. Ем верlув иуlтыя 
уштасlув. Хонна ин порыlыты 
харата яhхтэван ант уйтlув, 
муй па хоты верты мосаl. 
Няврэм сэма питтыйн аl 
ёхи аlэмиlэв, еllы тайlэв. 

Кашh lапат муh няlмет лопасан ханты мир хоятlув 
эlты ханшlув. Хой ханты мир уlапсаев еllы туl, ясhев 
шавийl, щащев па пищев эlты потартыйl. Муй хорпи 
lыпи щащ ханты хоят тайl, щит эlты кашh пуш Ле-
онтий Антонович Тарагупта шуhат потартыйс. Ин там 
lапатан lув эlтайl потрэв туlэв.

Щёпаh вер эlты сыстамты-
ты щир нэмоlты хоят эlты 
ант хуllыlув. Хоят антома 
йитаlан йисlаl ант вуйlыllув, 
ант песыlув, иттормайн ант 
верыlыllув. А щит, ма ну-
мастэман, хоята шеhк мосты 
верат. Щи порайн номас ант 
шакаl, еllы хатl пуншантаl.
Леонтий Антонович шеhк 

ар таl Пулhават вошан ГТРК 
«Ямал» хоща радио хуват по-
трат тус. Lув воllы амтатlыйс, 
кушкепа там мутра хуват 
мираlа ханты щащ эlты 
потарты питаl. Хоятат сы-
стам ханты потрапса хуllат, 
рущ номпсэl ханты пеlа 
кератlэl.
Уна ювмаl юпийн ныh юх 

па тор сапl lув ёшlаlан 
верас. Щаlта хуван ёрэмам 
арат арыты питас. «Вусаh кев 
шукатам араl» хонна Вен-
грия муван ханшсаllы па щи 
юпийн радио хуват хоятатан 
хуllыса. Щи араl тумпийн, 
катра порайн lув куртат ху-
ват яhхман шеhк ар потар 
актыlыйс, хоятат уlапса эlты 
инщасыйс – щитат иса радио 
хуват хуlантты рахас.
Леонтий Антонович потар-

тыйм потрат Сергей Заваль-
ный, Екатерина Степонайтис 
па Людмила Липатова хоща 
уllат. Щита аратаlан хан-
ты мир эlты потар туlа, 
ханты мир философия па 
мирата пуншантаl. Щишан, 
хой lаhхаl кушкепа еша 
ханты вураl па щащаl хоща 
керlаты, верытаl щи мохетан 
ханшиlыйм потрат хуlатты. 
Ма нумастэман, щи порайн 
нын па хорпия там уlты 
хатlан, турман пеlа вантты 
питlаты.

Аллина Тоярова ханшам потар

Щиты ястас Нижневартовск 
вошаh «Тор-Най» тахайн арыты 
ими Тамара Михайловна Билязе. 
Lув пиlэlн «Хатlые» фести-
валь порайн уйтантысам. Щит 
кашh lуh Мегион вош пуhаlн 
«Югра» нэмпи щутщаты тахайн 
lэщатlа.

Ащеl щирн lув ханты Сигилье-
тов рут эlты йиl, щиты потраl 
оlhитсаlы:
– Ма ханты-рущ щемьяйн ай 

кер тыlащ 6-мет хатаlн 1952-
мет таlн Ларьякской (интам 
Нижневартовской) район Корли-
ки куртан нови турма ёхатсам. 
Ащем Михаил Семёнович Сиги-
льетов Ларьяк куртан сэма питас, 
нэпекаh ханты хоята ус. Ёмвошн 
партийной ашкуlа етшаптамаl 
юпийн Корлики куртан сельсовет 
хот кущая рупитас. Аньтем – рущ 
ими Галина Семёновна Поспелова, 
Тюменской район эlты, lув туп 
4 класс етшаптас. Аньтеl-ащеl 
такlы хащмаlн Ларьяк курта 
хуl веlпасlаты тахая рупитты 
китса. Тата lув ащем пиlн уйтан-
тас, айlат катhан мой версаhан. 
Щаlта муh щемьяевн вет няврэм 
сэма питас. Аньтем хатl сыс ай 
няврэмат тайты хотн нянечкая, 
щаlта щита пут кавартты нэhа па 
кущая рупитас. Умащ, ащем эlты 
аньтем ханты ясаh утаlтас, ёlн 
итухl ишн рут щирн потартсув. 
Владимир па Виталий апщеhаlам 
хоlна ханты щирн потартlаhан. 
Ма ош тайlам, муй эlты потар, 
туп ястаты ант верытlам.
Корлики куртан Тамара ашкуlая 

Вах ёхан йис уlапса 
еllы туlам

манас, щи порайн щита туп няl 
класс ус, щишн еllы утаlтыты 
ураhан Сигильетов щемья Ларьяк 
курта касlас. Еllы Ёмвош на-
циональной педагогической учи-
лищайн воспитателя утаlтыйс. 
Рут Ларьяк куртаlа керlас, тата 
lапат таl ай няврэмат пиlн ру-
питас. Икеhа йис, щаlта икеl 
антома йис. Щи юпийн Тамара 
Михайловна Ёмвоша уlты манас. 
Тата «Торум Маа» катра пормасат 
lаваlты хотн рупитас. Щи порайн 
lув Ёмвошаh ёх па мойh мир 
ураhан «Муh Овс мувн уllув» 
нэмпи ёнтопса lэщатас. Щит эlты 
lув округ шоши мир йис уlапса 
эlты оша версат. 
Еllы Т.М. Билязе Нижневар-

товск воша касlас. Заочно щирн 
Шадринской педагогической ин-
ститут етшаптас. Щаlта хатl сыс 
ай няврэмат тайты хотн рупитас, 
тата «Рут мув» нэмпи ай му-

зей lэщатас. Эвета-похата 
ханты мир, lув уlапсаеl, 
верlаl эlты айкеl тус. 
Еllы Москва хон вошн де-

фектолога утаlтыйс па 13 таl 
мушаh няврэмат туса потартты 
утаlтас. Ияха lуhатты ки, Та-
мара Михайловна 45 таl рупи-
тас. Ин хувн щутщаl. 
Имоlтыйн lув «Тор-Най» 

арыты таха нэ Инна Антонова 
пиlн уйтантас, lув щий ары-
ты вохса. Тамара Михайловна 
амтаhа щий манас, lувеlа умащ 
ус яlпа ханты уlапсая керlаты, 
рут ясhаlн арат утаlтаты па 
арыты. Щита lув ханты мир 
уlапса ванlтаты щира ай му-
зей версат. Lув Нижневартовск 
вошаh хатl сыс ай няврэмат 
тайты хотата, ашкуlаята, район 
хуватан арыман яhхlат. Щи 
тумпийн арсыр фестивалятн 
Вах ханты ясаhан арат арыlат. 

«Хатlые» фестивальн «Тор-Най» 
имет арысат па ханты порма-
сат верты утаlтасат. «Lуhтарат 
ханшты хоятэв Владимир Мазин 
ашкуlайн ма пиlэмн утаlтыйс. 
Хувн Мордовия мув воlаh Са-
ранск вошн уl па рупитl. Итухl 
ишн муh lувеl арсыр емаh 
хатlата вохиlыlэв, lув амтаhа 
ёхтыйl. Муh ищи lув lуhтарlаl 
мир еlпийн lуhатlаllув», – 
Тамара Михайловна ястас. Lув 
ясhаl щирн, «Тор-Най» арыты 
тахая айlат ёх ищи ёхтыlыlат, 
lув ун иметн рут щирн арыты 
утаlтаlайт.
Тамара Михайловна ястас, lув 

хуlам няврэм Павел, Николай 
па Анастасия тайl. Lув хоlыена 
уна йисат, Нижневартовск вошн 
уllат па рупитlат. «Няврэмlам 
па хиlыlам уйтlат, lув ханты 
мир эlты. Ин хиlыlам еша 
ханты ясhа утаlтаllам», – Т.М. 
Билязе ёхи хащам артан по-
тартас. 
Уятн щит эlты: «Тор-Най» 

арыты таха 2001-мет таlн Ниж-
невартовск вошн тыйс. Куща 
нэhа Инна Антоновая щит вер-
тыя Калиных, Хохлянкинат, 
Савинат, Тюлькановат, Рогоеват 
па Ахтинат ханты па охаль ёх 
нётсат. 2008-мет таlн Москва 
хон вошн Кремлёвской дворец 
хоща там таха вермаl ураhан 
куща нэ ун премия ёша вус.
     

Людмила Шульгина 
ханшам потар

Тамара Михайловна 
Билязе.

Уры-моли
Уры-моли ёхан сыlан па кев вуратан 

энмаl. Lув ун лыптаh варсатан этаl, 
lуhан вонщlа. Lуhан восты лыптат ку-
тан уры-моли шеhк хорамаhа вантасаl. 
Щимащ вонщамот мет ар А нэмпи ви-
тамин тайl. Уры-моли вощрэмшак эпаl 
тайl, щишан ар саккаран эсаllа, хой 
хоятатан рых йиhка кавартlа. 

Валентина Рохтымова ханшам потар

Суса йис, унт арсыр ольпатан вантасты пи-
тас. Юхат лыпатlаl хорама йисат, мув вонщты 
отатан лап этса – умащ вантты. Хоятат унаl-айl 
рых вонщты, толах акатты унта яhхlат. Хоят 
lыl яммаlты кеша вонщты отат ун онтас туlат. 
Там лопасан Овс муван энамты рыхат эlты потар 
туlам.

Умащ вонщты 
отат

Потар lуhтам юпийн, ястаты: 

Муй хорпи рыхат Овс муван энамlат?
Хота мурах вонщты рахаl?
Мурах муй мушат яммаlты нётаl?
Муй мурах эlты верlа?
Хун сэвапса акатlа?
Муй хорпи рых сэм яммаlты нётаl?
Восты рых кимет нэмаl муй? 
Муй мет кен акатты?
Муй хорпи рых юх вошатан энмаl?
Маты рых вощрэм? 

Мурах 
Овс муван, вонщты отат кутан, мет 

эпlаh – мурах. Щи рых нюрматан, 
унтатан энмаl, ун лыпат тайl. Lув 
хоятат хощты порайн, яммаlтыты 
нётаl. Сам мушаh хоятата мурах 
lэты мосаl, хуllыты порайн, мурах 
йиhк йинщты. Ищиты вонщамот 
эlты хоят эl сыстапты мутрайт 
верlайт – нёсытыты, лёхитыты 
лонщахат. Щи тумпийн мурах эlты 
рых йиhк, соlамат кавартlа, мурхаh 
нянь шарытlа. 

Сэвапса
Сэвапса унтаh тахаятан энмаl. Щи 

умащ рых lэтыйн сам па вур lэрат 
хоща ям онтас туl. Сэм, хон каши му-
шат эlты нётаl. Lув унт lор тыlащан 
пошаl, щишан щи порайн щи акатlа. 
Сэвапса рыхат па лыптат эlты хоятат 
портун верlат. 

Восты рых
Восты рых кимет нэмаl – тохтаh 

рых. Щи вонщты от восты. Хун яма 
пошаl, туп валэмаlэн, мохты пелки 
раканаl. Щишан хантэтан тохтаh рых 
нэман маса. Lув унтатан па хар та-
хаятан энмаl па шеhк уртаh, щишан 
lувеl lэты мосаl. 

Вурты рых
Кашh сус хуlат, сумтат вошатан вур-

ты сэмат энамlат. Щимащ вонщамот 
мет умащ вонщты, lув па рыхат эlты 
сосамшак, щишан сора ёша питаl. 
Щи тумпийн, lув туп щёхар тыlащан 
пошаl, щи порайн унтан пеlhа воlаh 
антом. Щи вонщты от лыпатlаl ищи 
акатlайт па шая кавартlайт. 

Хувн щи вер ос. Тонты хатна номсаh 
па мет ёрh пуращ ики ос, Торам. Топ lув 
мувна ант ос, торамна – хатl вуl нави 
паlhат кутна лайс. Торам мули куl нави 
тусат таяс, так ясаlна нахр юх ятапчаh 
катlас. Камн таlаl Торам щи порайтна ос 
– итта нэматтыт лавта ант веритаl, хата 
ол – итта нэматтыт ант ощl.
Мет ёрh пуращ ики хасам хаптанна 

яhхас, хаптанl па мет хорам каlаh сохат 
эваlт йинтман ос. Курlаlна вайт таяс, 
хансаhат, кущар сох эваlт верам хорпет. 
Нахр юх ятапчаhаlна па Торам мала таhха 
верта ант хасас, йи нэhху щиты ант ве-
ритас.
Имоса порайна паlhат кут эваlт мув 

пеlа вантаl па – антам щита нэматтыт. 
Вай антам, щищки антам, нэhху антам. Ор 
таlты лайl, топ вуl нахр юхат кутlаlна 
потартэl хорпи па Кев ёханат щёлиман 
манlат, ор ланщна айlта лап lаhтта 
питса.
– Сэhк атам, хонты ор таl, – Торам 

номасl. – Сэhк хув ма ор хатамна 
амастэм lампа, мувна майlата яhхта 
масl.
Куl нави паlhат эваlт коl lэр 

хуват иl охлас па ор хуват сосыlыта 
манас. Lыl суваl патам ёhк пул 
иты этаl. Щиты состаl эваlт унт 
хар лат хоща этас, сарм варсат актас, 
понтсаllы. Мув эваlт кат кев пул нох 
аlмас, итl – вуl, киметl – ай. Пуращ 
ики кат кев щиlта яха кутарсаllы – тут 
сэмат этсат, варсат нох вущемасат! Щиты 
мувна алаh тут этас. 
Вощлах актас, нярсу вус. Вощлах эваlт 

нэhхэт верас, яхат па ныhат, нярсу эваlт 
хаптанатна версаllы, соматтасlы, так ищ-
кетна ант паттэт ораhна, вайна версаllы. 
Ятапчаhаlна щиlта вощемас, мувна алаh 
нэhхэт этсат. Лайlат, камн пелак пеlа 
вантыlат, холантlат, хоты ор сытаман 
потартаl.
– Там нынан морах, тахтаh, вурты рэх, 

эли-мули – нын lытытlан. Там нынан 
нахр юх, нахр юх эlты – нахрат, камн 

Торам па нахр юх ятапчаh

lыта веритlаты щи арат актаты, молтас 
аl вуяты. Енщты йиhк ёханат эваlт вуя-
ты, тут хощаhна хасмаlтыяты, хуl понна 
катlаты, – щиты lувиlаl Торам лавас.
– Таl морахна па хуlна хон ант токанlа, 

– нэhхэт лавlат. – Веlпасlата lытlу! 
Торам няхта питас:
– Питlаты веlпасlата!
Па нахр юх ятапчаhаlна вощемас – там 

нынан ёхлат па нялат.

Торам па ор хуват сосыlыта манас. Топ 
хой хоща нэhхэт веlпасlата питlат? Сумат 
аhкаl эlты иl амсас, номасыяl. Холмет 
пус нахр юх ятапчаhаlна вощемас, вантаl 
– каlаhат, охсарат, саврат, каlаh парты 
ваят па па ор ваят хощhеl эваlт щи нё-
хамсат…
Тохлаh ваят порlасат – хотhат, лонтат, 

путы лукат па па щищкет. Ор нох верlамаl 
хорпи. Торам Мойпар пущщи па ант ярэ-
мас. Холантаl, хувн, ор кутна Мойпар 
увсый щи щаттаl щатl. 
Торам самаlна щикем ям, амтатьлийl:
– Вуща, Мойпар-ащи!
Торам ваят иl корыям сумат аhкаl пеlа 

вахсаllы. Lув хощеl каlаh, каlаh парты 
вай, онтар, савар, кущар па мойпар нё-
хамсат. Паllаl сассат, эпсэнlат, йи кур 
йи кур понамтыlат.
– Каlаh! – Торам лаваl. – Курlан наh 

хуват па сараят олта питlат, хорам аhатlан 
па таl ипус иl ласката питlаllан. Там 
орна наh касh аhкаl, касh варс соппы 
навармата веритта питlан. Нэhхэтна наh 
яйlан онттаlайт, нэhху пиlна лохсаhhи 
олта питlаты.
– Щит ям, – каlаh лавас.
– Каlаh парты вай! Наh па инlаh пеhкат 

тайта питlан, яйlан пиlна йи ёр понман 
веlпасlата питlаты, корсэс эваlт паlа, 
веlпасlаты ях аl паlтаптыlа, щи порайна 
наh ротан тумтакат олта питаl.
– Щит ям, – каlаh парты вай лавас.
– Охсар ими! Там орна наh сэhк 

тумаяh олта питlан. Хорам вурты сахна 
соматтаlэм, саврат, мув ваят па щищ-
кет хоща веlпасlата питlан, корсэсат 
па веlпасlаты ях эваlт паlа. Посахlан 
олта питтэlна, веlпасlата па вус хырта 
онттыlа. 
– Щит ям, – охсар ими лавас.
– Онтар! Наh мув эlты па йиhкна олта 

веритlан. Посахlан хуlна lаптыlа, санс 
эlты певаlта онтlаlан. Нэhху эваlт аl 
паlа.
Щиты мувна олапсы этас. Ям ли атам 

ли, щит касh нэhху lув ат ощl.

Вера Лонгортова lэщатсаllы

Х
ор
: 
В
ер
а 
Л
он
го
рт
ов
а

Х
ор
: 

de
pp

ro
m

.a
dm

hm
ao

.ru

Х
ор
: s

he
gl

ya
te

vo
-fi

sh
.ru



    № 37 (1288) Щёхар тыlащ 13 хатl 2025 таl   8

Издатель
Департамент внутренней политики ЯНАО

(629008, ЯНАО, г.Салехард, 
пр-кт Молодёжи, д.9, каб.708)

Отпечатано в АНО «Ямал-Медиа»
Юридический адрес: 629003, Ямало-
Ненецкий автономный округ. г. Салехард, 
мкр. Богдана Кнунянца, д.1, каб.106

Фактический адрес: 629007, Ямало-
Ненецкий автономный округ, г. Салехард, 
ул. Чубынина, д.39А

Газета 
«LУХ АВТ»
Адрес редакции: 
629003, ЯНАО,
г.Салехард, 

мкр. Богдана Кнунянца, 
д.1, каб.106

(34922) 4-68-63

Учредитель 
Департамент внутренней политики 

Ямало-Ненецкого автономного округа
(629008, ЯНАО, г.Салехард, пр-кт Молодёжи, 

д.9, каб.708)

Газета зарегистрирована
Управлением федеральной службы по надзору 
в сфере связи, информационных технологий 
и массовых коммуникаций по Тюменской 

области, ХМАО-Югре и ЯНАО
19 апреля 2012 года

Регистрационный ПИ № ТУ72-00558

Главный редактор
Яковлева

Аллина Кирилловна

Тираж 1300 Заказ 1233      
Подписные индексы: 

на год – ПА700, на полугодие – ПР561

№ 37 (1288)
Газета вышла в свет 13 сентября 2025г.
Подписано в печать 11 сентября 2025г.

по графику: 16.00
фактически: 16.00

Газета выходит по субботам

Цена годовой подписки 88 руб., 
в розницу не распространяется

Е-mail: 
luh.avt@yamal-media.ru

Генеральный 
директор 

АНО «Ямал-Медиа» 
Зулинова 

Марья Андреевна

Хорат потарlат

Хасям сютсяты хатlатан Lорвош райо-
нан «Живые традиции» нэмпи фестиваль 
манас. Мужи вошан куртат эlты ёхтам 
хоятат яха уйтантысат. Саман тайты, 
уlты куртlаl эlты потар тусат, ишаксат 
па этаlтысат. 

Манам емаh ха- 
таlан арсыр касапсайт 
верыlысайт, тынасты харат 
lарпитысайт. Ёшан ёнтам сохат, 
верам пормасат, lэтотат тынысайт. 
Хуl, шумах, хуl вой, вонсямот, но-
хар, мисъйиhк эlты верам lэтотат 
па па отат.

Куртаh этаlтыты харатан 
тащаh пасанат опсыlысайт. 
Кашh ёхтыlыйм хоят сита 
моlты lэтот умасьlыман lэты 
верытас. 

Там лопасан си уйтантоп-
сайн верам хорат lэсятсув, 
вантаты па папуш симась 
хорам, вещкат емаh хатlа 
яhхаты. 

Альбина Тырлина 
ханшам потар 

«Живые традиции» 
фестиваль верыlыса


